
| - ARABAKO BATZAR NAGUSIAK ETA ARABAKO LURRALDE
HISTORIKOAREN FORU ADMINISTRAZIOA

Arabako Foru Aldundia

OGASUN, FINANTZA ETA AURREKONTU SAILA

Foru Gobemu Kontseiluaren 8/2022 Foru dekretua, otsailaren 22koa. Onespena ematea Sozieta-
teen gaineko Zergaren Arautegia onesten duen abuztuaren 1eko 41/2014 Foru Dekretua aldatzeari

Ingurumenarekin loturiko zerga neurriei eta beste zerga neurri batzuei buruzko azaroaren
17ko 24/2021 Foru Arauak aldatu egiten du Sozietateen gaineko Zergaren abenduaren 13ko
37/2013 Foru Arauaren 67. artikuluaren 1. apartatua; zehazki, ehuneko 50eko muga berri bat
ezartzen du Sozietateen gaineko Zergaren Foru Arauaren 65. artikuluaren 1. apartatuan arau-
tutako kuota likidoaren kenkarirako, zeina baitagokio Eusko Jaurlaritzako dagokion sailaren
Teknologia Garbien Euskal Zerrenda onesteko aginduan zehaztuta dauden ekipo osoetan egin-
dako inbertsioen kenkariari.

Gainera, aldaketa horretan ezartzen da arau bidez zehaztuko dela kuota likidoaren kenkarien
mugak aplikatzeko ordena.

Agindu hori betez, foru dekretu honen bidez ezartzen da mugak aplikatzeko ordena hori.

Araudi honek proportzionaltasun printzipioa betetzen du, eta xedapen honekin bete nahi
den beharrari erantzuteko ezinbestekoak diren arauak biltzen ditu. Ez dago xede horretarako
beste neurririk, hartzaileen eskubideak gutxiago murrizten dituenik edo hartzaileei betebehar
gutxiago jartzen dizkienik.

Ekimen honen bidez segurtasun juridikoaren printzipioa bermatzen da, eta koherentea da
estatuko eta Europar Batasuneko gainerako ordenamendu juridikoarekin.

Foru dekretu hau izapidetzean gardentasun printzipioari jarraitu zaio, zeina Administrazio
Publikoen Administrazio Prozedura Erkidearen urriaren 1eko 39/2015 Legearen 129. artikuluak
arautzen baitu.

Ikusirik gaiari buruz Zerga Araudiaren Zerbitzuak emandako txostena eta Aholku Batzordeak
emandakoa, zeinean lege antolamenduari egokitutzat jotzen baita foru dekretua.

Horregatik, lehen diputatu nagusiorde eta Ogasun, Finantza eta Aurrekontu Saileko foru
diputatu titularrak proposatuta eta Foru Gobernu Kontseiluak gaur bertan egindako bilkuran
gaia aztertu ondoren, hau,

XEDATZEN DUT

Lehenengoa. Aldatzea Sozietateen gaineko Zergaren Arautegia onesten duen abuztuaren
1eko 41/2014 Dekretua.

Sozietateen gaineko Zergaren Arautegian hamahirugarren xedapen gehigarria sartzen da,
idazkera honekin (2021eko urtarrilaren 1az geroztik hasitako zergaldietan sortuko ditu ondorioak):

“Hamahirugarren xedapen gehigarria. Kuota likidoaren kenkariak aplikatzea.

Sozietateen gaineko Zergari buruzko Foru Arauaren 67. artikuluaren 1. apartatuan aipatutako
kuota likidoaren kenkarien mugak aplikatzeko ordena honako hau izango da:

Muga desberdinak aplikatzen zaizkien kenkariak aldi berean gertatzen badira, ehuneko 70eko
muga aplikatuko zaio ehuneko 35eko baterako muga aplikatu ondoko kuota likidoaren sobe-
rakinari, eta ehuneko 50eko muga aplikatuko zaio ehuneko 35eko eta ehuneko 70eko kenkari
mugak aplikatu ondoko kuota likidoaren soberakinari.

Nolanahi ere, kuota likidoaren kenkariak aplikatzeko, ordena honi jarraitu beharko zaio:

a) Lehenik eta behin, 2018ko urtarrilaren 1a baino lehenagoko ekitaldietan sortutako eta
muga duten kenkariak aplikatuko dira. Kenkari horiei Sozietateen gaineko Zergaren Foru Arauak
67. artikuluaren 1. apartatuan ezarritako ehuneko 35eko muga aplikatuko zaie.

b) Bigarrenik, Sozietateen gaineko Zergaren Foru Arauak 67. artikuluaren 1. apartatuan eza-
rritako ehuneko 35eko muga aplikatu behar zaien aurreko ekitaldietan sortutako kenkariak
aplikatuko dira.

c¢) Hirugarrenik, Sozietateen gaineko Zergaren Foru Arauak 67. artikuluaren 1. apartatuan
ezarritako ehuneko 35eko muga aplikatu behar zaien ekitaldiko kenkariak aplikatuko dira.

d) Laugarrenik, 2018ko urtarrilaren 1a baino lehenagoko ekitaldietan sortutako eta mugarik
ez duten kenkariak aplikatuko dira. Kenkari horiei Sozietateen gaineko Zergaren Foru Arauak
67. artikuluaren 1. apartatuan ezarritako ehuneko 70eko muga aplikatuko zaie.

e) Bosgarrenik, Sozietateen gaineko Zergaren Foru Arauak 67. artikuluaren 1. apartatuan
ezarritako ehuneko 70eko muga aplikatu behar zaien aurreko ekitaldietan sortutako kenkariak
aplikatuko dira.

f) Seigarrenik, Sozietateen gaineko Zergaren Foru Arauak 67. artikuluaren 1. apartatuan eza-
rritako ehuneko 70eko muga aplikatu behar zaien ekitaldiko kenkariak aplikatuko dira.

g) Zazpigarrenik, Sozietateen gaineko Zergaren Foru Arauak 67. artikuluaren 1. apartatuan
ezarritako ehuneko 50eko muga aplikatu behar zaien aurreko ekitaldietan sortutako kenkariak
aplikatuko dira.

h) Azkenik, Sozietateen gaineko Zergaren Foru Arauak 67. artikuluaren 1. apartatuan ezarri-
tako ehuneko 50eko muga aplikatu behar zaien ekitaldiko kenkariak aplikatuko dira”

AZKEN XEDAPENA

Foru dekretu hau ALHAON argitaratu eta hurrengo egunean jarriko da indarrean, eta artiku-
luetan ezartzen diren ondorioak sortuko ditu.

Vitoria-Gasteiz, 2022ko otsailaren 22a
Diputatu nagusia
RAMIRO GONZALEZ VICENTE

Lehenengo diputatu nagusiordea eta Ogasun,
Finantza eta Aurrekontu Saileko foru diputatua
ITZIAR GONZALO DE ZUAZO

Ogasun zuzendaria
MARIA JOSE PEREA URTEAGA

